2. KORINTANENGE 1:1 i 2. KORINTANENGE 1:6

Le Pavloskero Dujto Lil Le
KORINTANENGE

O pozdravos

1Me o Pavol, le Devleskera volatar apostolos le
JeZiSoskero Kristoskero, the o phral o Timoteus
pisinas le Devleskera khangerake andro foros
Korint the savore sentne manusSenge andre cali
Achaja:

2 Mi del tumen o Del, amaro Dad, the o Raj,
0 JeZi$ Kristus, peskero lachipen (milost) the o
smirom.

O Pavol palikerel le Devleske

3 Palikeras le Devleske, savo hin o Dad amare
Rajeskero le JeZiSoskero Kristoskero. Ov hin o
lachejileskero Dad the o Del, kastar avel savoro
radiSagos.

40v amen del o radiSagos andre savore amare
pharipena. Avke palis the amen Saj das ole
radiSagostar, so chudlam le Devlestar, avre
manusen andre lengere pharipena.

5> Bo sar aven pre amende but pharipena
le Kristoskere, avke aven the but radiSagi le
Kristostar.

6 Te amen avke cerpinas, oda hin prekal
tumaro radiSagos the zachrana. A te hin amen
radiSagos, ta the tumen hin o radiSagos. Oda
radiSagos tumen del zor te likerel avri a te
zlidzal ola pharipena, so the amen zlidZas.

7 Amaro uZaripen (nadej) pal tumende hini
zorali, bo dZanas, hoj sar san jekhetane amenca
andro pharipena, avke avena jekhetane amenca
the andro radiSagos.

8 Amen kamas, phralale, hoj te dZanen pal o
pharipen, so amen sas andre Azija. O pharipen,
so pre amende avla, sas ajso baro — bareder
sar amari zor - imar ani na pacahas, hoj oda
predZivaha.

9 Imar peske gondolinahas, hoj ode meraha.
Ale oda pes achila vaSoda, hoj pes te na mukas
korkore pre peste, ale pro Del, savo uStavel le

mulen. .
10 Choc sas oda avke, hoj Saj mulam, o Del

amen cirdna avri a mek amen the cirdela avri
andral oda. Pre leste pes mukas, hoj amen furt

pale cirdela avri,

11 sar the tumen ke oda pomoZinen tumare
modlitbenca vaS amenge. Va$ oda, hoj but
dZene pes vas amenge modlinenas, but manusa
palikerena vas o lachipen (milost), so chudlam.

O Pavol nasti avel andro Korint
12 Bo amaro laSariben hin kada: Amaro
jilo amenge sikavel, hoj dzivahas andro svetos

sentnes the andro ZuZipen, so hin le Devlestar,

a_maSkar tumende meksa buter. Amen na
dzivahas le manuSeskera godaha, ale le De-

vleskere lachipnaha (milostaha).

13 Se na pisinas tumenge vareso aver, ale Ca
oda, so genen abo imar misStes achalon. A pacayv,
hoj mek achalona savoro.

14 Choc akana amen achaluven cCa sikra, pacav,
hoj achalona amen andre savoreste, hoj pes

amenca te laSaren, avke sar the amen tumenca,
andro dzives amare Rajeskero le JeZiSoskero.

15 Andre kada pa¢aben kamlom te avel sigeder
ke tumende, hoj te aven duvar pozehnimen.

16 Palis khatar tumende kamlom te predzal
andre Macedonija a andral e Macedonija te avel
pale ke tumende, hoj mange te pomoZinen te
dZal andre Judsko.

17 Te oda me kamlom, kerdom oda bi o gon-
doliSagos? Abo te man rozgondolinav, rozgon-
dolinav man mandar, hoj jekhvareste phenav
the “He” the “Na”?

18 Sar ¢acCes o Del vakerel o ¢acipen, avke the
mire lava ke tumende na sas the “He” the “Na”.

19 Bo o Chavo le Devleskero, o Jezi§ Kristus,
na sas the “He” the “Na”. Ov, pal savo tumenge
vakerahas me, o Silvan the o Timoteus, hin le
Devleskero “He”, bo furt kerel, so phenel.

20 Bo savore lava, pal save o Del phenda, hoj
amenge dela, hine andro Jezi§ “He”, a vaSoda
andro JeZiS phenas “Amen” - le Devleske pre
slava.

21 Ale o Del hin oda, ko zoralarel amaro
the tumaro pacCaben andro Kristus. Ov amen
pomazinda

22 3 zapecatinda, hoj te avas leskere. A dina le
Duchos andre amare jile, sar zaloha savorestar,
so mek chudaha.

23 0 Del mange hin Svedkos - bo prindZarel
miro jilo — hoj na avlom andro Korint vaSoda,
bo na kamlom tumen te dukhavel.

24 Se na sam o raja upral tumaro pacaben,
ale amen sam ola, save tumenca keren prekal

tumaro radiSagos, bo €a andro pacaben achen
zorales.

2

1 Phendom peske, hoj na avava ke tumende
avke, hoj tumenge anava pharipen.

2 Bo te me tumenge kerava o pharipen, ko
man palis dela o radiSagos? Na oda, kaske me
kerdom o pharipen?

3 A kada tumenge pisindom, hoj sar avava,

te na avav smutno ole dZenendar, kastar ma-
jindomas te radisalol. Bo pacav, hoj savoren

tumen hin jekhetane manca radiSagos.

4Bo bare pharipnastar the phare jilestar a but
apsenca tumenge pisinavas. Na vaSoda, hoj te
aven smutne, ale hoj te sprindZaren miro baro
kamiben ke tumende.

Te odmukel le binosneske

> Ale te vareko kerda varekaske pharipen, na
Ca mange kerda pharipen, ale andre varesoste
the tumenge savorenge. No na kamav ke oda
mek me te prithovel.

6 Imar les hin dos, bo but tumendar les
potrestinde.

7 Ale akana imar ela feder, te leske odmukena a
podhazdena, hoj les oda smutniSagos te na odlel
calkom le pacabnastar.

8 VaSoda tumen mangav, hoj leske te pre-
sikaven o kamiben.

9 Bo vaSoda kada pisindom, hoj te dikhav, sar
andre odi proba (skuSka) obaChena a Ci kerena
savoro avke, sar phendom.

10 Te tumen odmukena varekaske vareso,
oleske odmukava the me. Bo oda, so me
odmuklom - te man sas so te odmukel -
odmuklom prekal tumaro lacho anglo Raj,

11 hoj amen o satan te na klaminel. Bo amen
prindzaras leskere plani.

Le Pavloskero pharipen andre Troada

12 Sar avlom andre Troada te vakerel o
evanjelium le Kristoskero, choc te sas o vudar
le Rajestar phundrado prekal ma,

13 mire duchos na sas smirom, bo na arakhlom
ode mire phrales le Titus. VaSoda man lenca ode
rozgelom a gelom andre Macedonija.

14 Ale palikerav le Devleske, savo amenge del
furt te nerinel (te zvitazinel) andro Kristus a
prekal amende del te sikavel pre dojekh than
peskero prindZaripen sar odi Sukar saga.

15 Bo amen sam le Devleske sar odi Sukar saga
le Kristoskeri maskar ola, save pes zachraninen
a the maskar ola, save ena zni¢imen.

16 Prekal jekh oda hin e meribnaskeri saga pro
meriben a prekal aver oda hin e dZivipnaskeri
saga pro dzivipen. Ale ko oda $aj kerel?

17 Bo amen na Seftinas le Devleskere laveha,
sar oda but dZene keren. Ale vas oda, hoj amen
0 Del bichada, vakeras pacivalones anglo Del sar
sluzobniika le Kristoskere.

3

O sluZobriika la neva zmluvake
1Ci pes chudas korkore pale te laSarel? Abo ¢i
amenge kampel (sar varesave aver manusenge)

o lila prekal tumende - abo tumendar - so
phenena, hoj ko sam?

2 Se tumen san amaro lil pisimen andre amare
jile, so prindZaren a genen savore manusa.

3 Se pre tumende dichol, hoj san le Kristoskero
lil, pririchtimen amara sluZzbaha, so nane pisi-
men la tintaha, ale le dZide Devleskere Duchoha.
Oda Iil hin pisimen na pro barune tabli, ale pro
masune tabli — pre tumare jile.

4 A kajso paCaben amen hin le Kristostar andro
Del.

> Amen nasti kajso vareso keras korkore pestar,
ale amari zor hin le Devlestar.

6 Ov amendar kerda, hoj te avas sluZzobnika
la neva zmluvake — na le pismenenge andro za-
konos, ale le Duchoske —bo o pismena murdaren,

ale o Duchos obdzidarel. =~ _
7 E sluzba le meribnaskeri — o zakonos avri-
randlo le pismenenca pro bara - sas ajsi slavni,

hoj o0 manuSa andral o Izrael nasti dikhenas le
MojZziSoske pro muj, bo Svicinelas la slavaha. Te
e slava, so naSslila, sas ajsi bari,

8 akor, keci bareder ela e slava, so hini pre
sluzba le Duchoskeri?

9 Te e sluzba, so anel odsudeiije, sas ajsi
slavni, keci slavneder ela e sluzba, so anel o
spravodliSagos?

10 0di sluzba, so sas jekhvar slavii, imar nane
slavni anglal odi sluzba, so hin akana, bo hin la
bareder slava.

11 Bo te oda, so naslol, sas slavno, ta akor, keci
slavneder hin oda, so achel pro furt?

12 VaSoda, hoj amen hin kajso uZaripen
(nadej), keras sa phundrades bi e dar.

13 Na avke sar o Mojzi§, savo thoda o khosno
pro muj, hoj te na dikhen o Izraeliti o agor la
slavakero, so naslila.

14 Ale lengere goda sas zaphandle, a mek dzi
adadZives lenge achel oda khosno, sar genen
o0 purano zakonos. Nane lenge otkerdo, bo Ca
andro Kristus pes otkerel.

15 Ale mek dZi adadZives, kecivar genen le
MojZiSoskero zakonos, achel o khosno pre len-
gere jile.

16 No, takoj soca vareko pes visarela ko Raj, o
khosno pes odlela.

17 0da Raj hin o Duchos a kaj hin o Duchos le
Rajeskero, ode hin e sloboda.

18 No amen savore pes dikhas andre slava le
Rajeskeri oduc¢harde mujeha, sar andro genda-
los. A odi slava, so avel le Rajestar, savo hino o
Duchos, amen Cerinel pre leskero obrazis —jekha
slavatar andre aver.

4

O barvalipen andro chikakere kuca
1VaSoda, hoj amen hin kadi sluzba, so amenge
sas dini le Devleskere laChipnastar, amen na
slabisaluvas.

2 Dinlam pestar het o garude ladZandutne veci,
ani na keras o veci vibitones, ani na previsaras
o lav le Devleskero. Ale sar sikavas o Cacipen,
savore manuSa Saj dZanen andre peskere jile,
save sam amen manusa anglo Del.

3 A te hin amaro evanjelium garudo, garudo
hino olenge, save meren.

40n na pacan vaSoda, bo o del kale svetoskero
lenge korarda o goda, hoj te na dikhen o svetlos,
so avel andral o evanjelium, pal e slava le
Kristoskeri, savo hin o obrazis le Devleskero.

5> Bo amen na vakeras korkore pal peste, ale
pal o JeZi$ Kristus, hoj hin o Raj, bo amen sam ca
tumare sluzobnika prekal o Jezis.

6 Bo o Del hin oda, ko phenda: “Le kalipnastar
avela o svetlos!” Ov labarda o svetlos andre
amare jile a anda o vidniSagos, hoj te prindZaras
e slava le Devleskeri, so dikhas pro muj le
JeZiSoske Kristoske.

7 Ale kada barvalipen hin andre amende sar
andro ¢hikakere kuca, hoj te di¢hol, hoj odi bari
zor hin le Devlestar a na amendar.

8 Pal savore seri pre amende avel o pharipen,

ale Soha (niikda) na sam ispidle andro kutos;
varekana na dzanas, so te kerel, ale Soha pes
na poddas;

9 dZan pre amende, ale na sam omukle; sam
chide tele, ale na sam znic¢imen.

10 Furt las pre peskero telos le JeZiSoskero
meriben, hoj o dzivipen le JeziSoskero te dic¢hol
pre amaro telos.

11 Bo amen, medik dZivas, sam furt dine pro
meriben va$ o JeziS, hoj te el the o dZivipen
le JeZiSoskero sikado pre amaro meribnaskero
telos.

12 A avke andre amende kerel o meriben, no
andre tumende o dZivipen.

13 Hin pisimen: “Pacandilom, vasoda
vakerdom.” Amen hin oda jekh Duchos
pacabnaskero —amen tiS pacas, vaSoda vakeras.

14 Bo dZanas, hoj o Del, savo uStada le Rajes
le JeZiS andral o meriben, uStavela the amen
andral o meriben le JeZiSoha a aChavela amen
jekhetane tumenca anglal peste.

15 Kada savoro pes acChel prekal tumende; a
sar le Devleskero lachipen (milost) rozbarol pro

buter the buter manusSa, on buter the buter
palikerena pre le Devleskeri slava.

O dZivipen andral o pacaben

16 VaSoda amen na slabisaluvas, ale choc te
amaro avruno manu$ merel, o0 andruno manug
hino neveder dZives so dZives.

17 Bo kala loke pharipena, so akana predzas,
na likerena but a anena amenge igen baro
barvalipen - e vecno slava.

18 Bo na dikhas pre oda, so dic¢hol, ale pre oda,
so na dichol. Bo ola veci, so dichol, hine ¢a pre
varesavo Casos, ale ola, so na dic¢hol, hine pro
furt.

S

Pal o vecno kher andro riebos

1 Bo amen dzZanas, hoj hin amen kher le
Devlestar, sar ela c¢hido tele kada teloskero
stankos, andre savo dzivas kade pre phuv: Oda

hin o ve¢no kher andro riebos, so nane kerdo le
vastenca. , _
2 VaSoda andre kada telos le pharipnastar

vzdichinas a igen kamas peske te urel peskero
kher andral o nebos,

3 hoj te avas arakhle urde a na lange.

4Bo medik sam andre kada teloskero stankos,
vzdichinas le pharipnastar, se amen na kamas Ca

te Chivel tele o phuvakero telos, ale te urel pre
peste oda neboskero, hoj o meribnaskero te el
zauChardo andre le dzivipnaha.

5 No, o Del hin oda, ko amen pre oda priricht-
inda a dina amenge the le Duchos sar e zaloha.

6 VaSoda furt pacas a dZanas, hoj medik sam
khere andro telos, sam dur le Rajestar.

7Bo amen dZivas le pacabnastar a na olestar,
so dikhas.

8 Amen zoraha paas a radeder omuklamas
peskero telos a gelamas te besSel khere ko Raj.

9 VaSoda, €i sam khere vaj avri le kherestar,
keras sa hoj te avas leske pre dzeka.

10 Bo savore pes musSinas te achavel anglo
sudno tronos le Kristoskero, hoj peske sako te lel
peskero pociniben vas oda, so kerda, medik sas
andro telos - ¢i lacho, abo nalacho.

Pal e sluzba, so anel o smirom

11 Amen dZanas, so oda hin te daral pes le
Devlestar, a vaSoda prevakeras le manusSen. O
Del amen prindZarel a pacav, hoj the tumen
amen prindzaren andre tumaro jilo.

12 Bo amen pes na kamas pale kaleha te
laSarel, ale das tumen vareso, soha tumen $aj
laSaren amenca. Hoj tumen te el so te phenel
olenge, save pes lasaren le avruneha, so dichol,
a na oleha, so hin andro jilo.

13 Sam bi e godi? Oda hin prekal o Del. Sam
pas e godi? Oda hin prekal tumende.

14 Bo o kamiben le Kristoskero amen ispidel,
bo amen achalilam oda, hoj te jekh dZeno mula
vas savore, ta akor savore mule.

15 A vaSoda mula va$ savore, hoj ola, save
dziven, te na dziven buter peske, ale oleske, ko
vas lenge mula a sas uStado andral o meriben.

16 Akana imar na dikhas nikas avke, sar dikhen
0 manusa andro svetos. Bo choc amen dikhahas
le Kristus sar o manuSa, akana les avke na
dikhas.

17 VaSoda te hin vareko andro Kristus, hino
nevo manus. O purane veci naslile, dikh, savoro
hin nevo!

18 Kada savoro hin le Devlestar, savo amen
anda pale ke peste prekal o Kristus. A dina
amen e sluzba, so anel o smirom le manuSenge
le Devleha.

19 Bo o Del andro Kristus anda o smirom
maskar peste the maskar o svetos. Na rachinelas

imar le manuSenge lengere bini a dinna amenge
o lav, so anel o smirom.

20 Sam bichade te vakerel vas o Kristus, sar te o
Del dovakerdahas prekal amende. Va$ o Kristus
tumen mangas: Lachuven le Devleha!

21 Bo pre oda, ko na prindzarelas o binos,
thoda o Del savore amare bini, hoj andro Kristus
te avas anglo Del CaCipnaskere.

6

1 Mangas tumen sar ola, save keras buci
jekhetane le Devleha, hoj o lachipen (milost) le
Devleskero te na prilen hijaba.

2 Bo phenel:

“Sar avla o lacho ¢asos, sundom tut;
andro dZives sar kampelas e zachrana, tuke
pomoZindom.”

Dikh, akana hin o dZives te avel zachranimen!

3 Amen na Kkeras 1i¢, pre soste vareko 3aj
ruSlahas, hoj te na el len so te phenel pre amari
sluzba.

4 Ale andre savoreste pes sikavas sar le De-
vleskere sluzobnika, save but likeren avri andro
pharipen, andro Coripen the andro cerpiSagi;

5 samas marde, samas andro berteni a but nipi
pre amende igen dZanas; phares kerahas buca,
soviben amen na sas a samas bokhale.

6 Likerahas pes andro ZuZipen, hoj te el amen
prindZaripen, te likeras avri a te avas lache ke
aver manusSa prekal e zor le Sentne Duchoskeri
le caCe kamibnastar,

7 andro cCalipnaskero lav the andre zor le
Devleskeri. O spravodliSagos amenge hin andre
jekh vast sar zbran pro utokos a andre aver pre
obrana.

8 Sar le Devleskere sluzobiiika predZivas the
o baripen the e ladZz; vakeren pal amende
the Sukares the dzZungales. Phenen, hoj sam
klamara, ale vakeras o cacipen.

9 Sam sar ola, kas na prindZaren a the avke
amen miStes prindZaren; sam sar ola, save imar
meren, a dikhen, the avke dZivas; sam marde,
ale na sam murdarde.

10 Sam sar smutne, ale furt radisaluvas; sam
sar Core a the avke but dZenen barvalaras sam
sar te amen nic¢ na ulahas, ale hin amen savoro.

11 ), Korintanale, vakerahas tumenca andral
o jilo a ni¢ tumenge na garudam andre.

12 Amen na phandlam prekal tumende amare
jile, ale tumen prekal amende.

13 Ale phenav tumenge sar le chavenge: Phun-
draven the tumen tumare jile ke amende!

O chramos le dZide Devleskero
14 Ma cirden o cudzo jarmo jekhetane olenca,

save na pacan! Sar Saj el o lachipen jekhetane le
nalachipnaha? Abo sar $aj el o svetlos jekhetane
le kalipnaha?

15 Saj o Kristus pes zdZal le bengeha™? So hin
jekhetane oles, ko pacal, oleha, ko na pacal?

16 So hin jekhetane le Devleskere chramos le

modlenca? Se amen sam o chramos le dzide
Devleskero, avke sar phenda o Del:

“Besava the phirava maskar lende,
me avava lengero Del a on ena mire manusa.

17 Vasoda aven lendar avri a odcirden tumen
het, phenel o Raj,

ma chuden tumen le naZuZestar
a me tumen prilava.

18 Me avava tumaro Dad '
a tumen avena mire ¢chave the chaja,

phenel o Raj, o Nekzoraleder.”

1 Mire lache phralale, te amen o Del difia kajse
lava, ZuZaras pes savorestar, so melarel o telos
the o duchos, hoj te avas andre savoreste sentna
a te daras le Devlestar.

Le Pavloskero radisagos
2 Prilen amen jilestar! Nikaske na kerdam
ni¢ nalacho; nikas na dukhadam; nikaha na
thodam avri. _ )
3 Na phenav oda, hoj tumen te odsudzinav. Se

imar kada anglal phendom, hoj san andre amare
jile, hoj jekhetane te meras a jekhetane te dzivas.

* 6:15 O Belial

4 Andre savoreste tumenge pacav a thovav
andre tumende baro baripen! Andre savore
amare pharipena som zoralardo a pherardo le
radiSagoha.

5 Bo akorestar, sar avlam andre Macedonija,
amare telos na sas nisavo odpocinkos. VSadzik
amen sas pharipena: Avral sas o maribena a
andre amare jile e dar.

6 Ale o Del, savo del o radiSagos olen, save
andro duchos na birinen, difla o radiSagos the
amen oleha, hoj avla o Titus.

7 No, na Ca oleha, hoj ov avla, ale the ole
radiSagoha, so les sas tumendar. Ov amenge
vakerelas pal oda, sar igen man kamen te dikhel;
sar pal ma roven a sar igen pes starinen pal ma.
Olestar man sas mek buter radiSagos.

8 A te le lileha tumenge kerdom pharipen, imar
mange oda nane pharo, choc te sas. Se dikhav,
hoj tumenge oda lil anda sikra pharipen,

9 ale akana radisaluvav. No na vaSoda, hoj tu-
men sas pharipen, ale vaSoda, hoj oda pharipen
tumen visarda le binendar. Oda pharipen sas
le Devleske pre dzeka a oleha tumenge nic¢ na

kerdam nalacho.
10 Se te hin varekaske pharo, te hin oda

le Devleskeri vola, a visarel pes le binostar,
zachraninel les oda. Kajso pharipen na musinas
te bajinel. Ale te hin varekas o svetoskero
pharipen, anel leske oda o meriben.

11 Dikhen kaj tumen anda kada pharipen, so

hin pal e Devleskeri vola. Ca dikhen savi snaha
the ochota! Savi dar, savi tuzba a savi horlivost!
Savi vola te potrestinel oles, ko kerda o nalacho!

Aleha savoreha presikadan, hoj san ZuZe andre
kadi veca!

12 A choc te tumenge pisindom, oda na sas vas
oda manus, ko kerda o nalacho; ani na vas oda,
kaske sas kerdo o nalachipen; ale vas oda, hoj
pes te sikavel anglo Del, sar CaCes tumen amen
kamen.

13 OQOlestar samas zoralarde. @ A paS oda

mek bareder radiSagos amen sas le Titoskere
radiSagostar, bo leskero duchos sas tumendar

savorendar zoralardo.
14 Me man laSardom tumenca anglal leste a na

ladZavas man vas tumende. Amen tumenge furt
vakerahas o CaCipen a avke the amaro laSariben
anglo Titus pes sikada sar Cacipen.

15 Leskero jilo hino meksa paSeder ke tu-
mende, sar peske leperel, sar les savore Sunenas
a sar les priilan andre sentii dar the paciv.

16 Radisaluvav, hoj tumenge Saj pacas andre
savoreste.

O daros prekal o Jeruzalem

1 Kamas, phralale, hoj te dZzanen pal le De-
vleskero lachipen (milost), so sas dino le khang-
erenge andre Macedonija.

2 Prekal o but pharipena sas probalimen avri
(skuSimen avri), ale lengero radiSagos sas ajso
baro, hoj choc te hine igen Core, the avke dine
igen SCirones.

3 Cafes tumenge phenav, hoj korkore pestar
dine ajci, keci Saj; a mek buter dine, sar sas
hodne.



2. KORINTANENGE 8:4 xvi 2. KORINTANENGE 8:13

4]gen amen mangenas vas o lachipen (milost),
hoj the on te Saj pomozZinen le pacabnaskere
andre Judsko.

5 No, na kerde ¢a avke, sar lendar amen
uZarahas, ale eSeb (persSo) pes korkore oddine
le Rajeske a palis the amenge, avke sar oda o Del
kamel.

6 VaSoda manglam le Titus, hoj avke, sar

chudla tumenca te kerel kadi kamibnaskeri
sluzba, avke la the te dokerel.

7 Avke sar san barvale andre savoreste —andro
pacaben, andro lav the andro prindZaripen,

andre oda, hoj igen kamen te del, the andro
kamiben ke amende - aven barvale the andre
kadi kamibnaskeri sluZba.

8 Na phenav oda sar rozkazis. Ale leperav, sar
igen kamen te del avre dZene, hoj te probalinav
avri, savo ¢aco hin tumaro kamiben.

9 Se prindZaren o lachipen (milost) amare Ra-
jeskero le JeZiSoskero Kristoskero. Sas barvalo,
ale prekal tumende achila ¢oro, hoj tumen te
barvalon prekal leskero Coripen.

10 Kadi hin miri rada tumenge: Oka ber$
tumen na Ca dinan eSebne (perSe), ale the eSeb
kamenas oda te kerel.

11 No akana tumenge hin pre chasna oda te
dokerel. Avke, sar oda kamenas te kerel, akana
den olestar, so tumen hin.

12 Te kamen te del, le Devleske na dZal pal oda,
¢i tumen hin abo nane, ale pal oda, keci den
olestar, so tumen hin.

13 Bo na dzal pal oda, hoj avrenge te avel
lokeder a tumenge phareder, ale hoj te el len
avke sar the tumen.

14 Akana tumen hin buter a pomoZinen lenge,
bo len nane; a sar ela len buter, hoj on te
pomoZinen tumenge, te kampela.

15 Avke sar hin pisimen:

“Oleske, ko skidria but, na achila a oleske, ko
frima, na chibalinelas.”

O Titus le phralenca bichade

16 palikeras le Devleske, hoj thoda le Titoske
andro jilo kajso stariSagos pal tumende.

17Bo sar les mangahas, hoj te dzal ke tumende,
ov oda priila. A na Ca oda, ale korkoro kamelas
igen te dZal ke tumende.

18 Amen leha bichadam the le phrales, saves
laSaren andre savore Kkhangera vas$ leskeri
sluzba prekal o evanjelium.

19 A na Ca oda, ale o khangera les kidle avri,
hoj amenca te phirel andre kadi kamibnaskeri
sluzba. Oda keras pre slava le Rajeske, hoj pes
te sikavel, sar kamas te pomozinel.

20 Amenge dzal pal oda, hoj niiko amenge te
na Chivel pro jakha oda, sar keras kale barvale
daroha.

21 Bo kamas te kerel o lacho: Na ¢a anglo Raj,
ale the anglo manusa.

22 A bichadam lenca the avre phrales. Les
buterval probalindam avri a dikhlam, hoj hin
igen horlivo. Ale akana mek buter kamel te
pomozinel, bo hin les andre tumende baro
pacaben.

23 A te dzal pal o Titus: Ov kerel jekhetane
manca andre odi sluzba maSkar tumende; te

dzal pal okla phrala: On hine bichade le khang-
erendar a anen e slava le Kristoske.

24 VaSoda lenge presikaven tumaro kamiben
avke, hoj savore khangera te dZanen, soske pes
tumenca laSarahas.

9

O daros prekal o phrala

1 Mange tumenge na kampel te pisinel pal e
pomoca prekal le Devleskere manusa.

2 Se dZanav pal tumende, sar oda kamen te
kerel, a vaSoda man tumenca Saj laSarav anglo
MacedoncCana, hoj tumen - o phrala andral e
Achaja - san imar okle berSestar pririchtimen.
Oda, hoj tumen igen kamenas te del, podhazdna
but dZenen.

3 VaSoda bichadom le phralen, hoj te aven
pririchtimen, sar tumenge oda phendom, a

amaro lasariben tumenca andre kadi veca te na
aven Ca lava andro luftos.

4 Na kamav, hoj pes andre kadi veca te

ladZas, sar manca avena o MacedonCana a na
arakhena tumen pririchtimen - bo sar tumen

palis ladZzana?

5 VaSoda dikhavas, hoj kampel igen te mangel
le phralen, hoj te dZzan ke tumende anglal a te
pririchtinen oda daros, so dinian lav, hoj dena.
Te avel oda imar pririchtimen a te dichol, hoj
den S¢irones a na vaSoda, bo musSinen.

6 Oda hin avke: “Ko skupones sadzinel,
skupones the kidela upre, a ko S€irones sadzinel,
S¢irones the kidela upre.”

7 Sako avke, sar peske phenda andro jilo, na
avke, hoj musaj, abo hoj tut vareko andre oda
ispidel, bo o Del kamel ole manuses, ko del
radiSagoha.

8 Bo le Devles hin zor te del tumen andre
savoreste buter, sar tumenge kampel, avke hoj
tumen furt ela savoro, so tumenge kampel pre
dojekh lachipen.

9 Avke sar hin pisimen:
“Rozchivkerda a dinia le corenge, leskero
spravodlisagos achel pro furt.”
10 No, o Del hin oda, ko del o ZuZodiv (0 zrnos)
oles, ko sadzinel, a Ov del the o maro te chal.

Dela a kerela buter tumare semenostar a dela,
hoj te barol tumaro CaCipnaskero ulipen.

11 Ov tumen barvalarela andre savoreste, hoj
te aven SCire. A o manusSa palikerena le
Devleske vas tumaro daros, so prilena amendar.

12 Bo kadi sentni sluzba, so keras, na c¢a del
le sentnen oda, so lenge chibalinel, ale the igen
barol andre oda, hoj but manusa palikeren le
Devleske.

13 Se oleha, hoj tumen andre kadi sluzba
miStes presikaven, on laSaren le Devles. Bo
tumen Sunen le Kristoskero evanjelium, pod-

den tumen leske a S¢irones tumen lenca the
savorenca ulaven.

14 On pes va$ tumenge modlinen a igen tumen
kamen, bo le Devleskero lachipen (milost) upral
tumende hin igen baro.

15 Palikeras le Devleske vas leskero daros, so
pes na del le lavenca te phenel avri!

10

O Pavol pal peskeri sluzba

1 Mangav tumen, me o Pavol, savo som “kovle-
jileskero”, sar som tumenca, ale “zoralo” ke
tumende, sar som tumendar dur! Mangav vas
o Kristus, savo hino lacho the kovlejileskero,

2 hoj te na musSinav te el zoralo pre varesave
dZene tumendar, sar avava, so peske pal amende
gondolinen, hoj keras avke sar o manusSa andre
kada svetos.

3 Bo choc dzivas andro telos pre kada svetos,

amen pes na maras avke sar o manusa andro
svetos.

4 No amare zbrani, savenca pes amen maras,
nane le svetostar, ale hine le Devlestar, zorale te
phagerel o pevnosti. Lenca phageras o nalacho
gondoliSagos

5> asavoro, so pes upre lidzal a hazdel pes upral
le Devleskero prindzaripen. Ole zbranenca
phandas dojekh gondoliSagos, hoj pes te podden
le Kristoske.

6 A sam pririchtimen te potrestinel savoro
nasundipen, medik na Sunena andre savoreste.

7Tumen dikhen ¢a pre oda, so tumen hin anglo
jakha. Te vareko tumendar pacal, hoj hino le
Kristoskero, mi gondolinel pre oda, hoj avke, sar
ov hino le Kristoskero, sam the amen.

8 Choc man but lasarava ola zoraha, so amen
dina o Raj, na avava andre ladZ, bo odi autorita

amenge sas dini, hoj tumen te budinas a na te
rozmaras. - .
9 Na kamav, hoj te dichol avke, sar te tumen

kamlomas le lilenca te daravel avri.

10 Bo phenen: “Leskere lila hine zorale the
phare, ale sar hino maskar amende, hino slabo
a leskere lava nikhaj nic.”

11 Kajso manu$ mi dZanel, hoj oda, so pisinas
andro lila, sar na sam tumenca, keraha the akor,

sar avaha tumenca. 5 L
12 No amen pes na opovazinas te prirovninel

abo te rachinel ke varesave dzene, save pal peste
but gondolinen a pes hazden upre. On oda keren
sar bi e godi! Bo pes korkore peha merinen a
korkore peha poroviinen.

13 No amen pes na laSaraha bi e mira buter,
sar kampel. LaSaraha pes Ca ola bucaha, so o

Del amen dina te kerel a tumen san Kkotor ola
bucatar. 5
14 Amen pes na laSaras buter, sar kampel.

Se dogelam dzi ke tumende le Kristoskere
evanjelioha.

15 Nane miStes, hoj pes te laSaras avrengera
bucaha, a avke na keras. Ale amen pacas,
hoj sar barola tumaro pacaben, tumen amen
laSarena furt buter vas odi buci, so keras maSkar
tumende.

16 Palis Saj anaha o evanjelium the avre phu-
venge, so hine pal tumende, a na muSinaha pes

te lasarel avreskera bucaha.
17 Ale avke sar hin pisimen: “Oda, ko pes

lasarel, mi lasarel pes le Rajeha.”
18 Bo na oda, ko pes korkoro lasarel, hino lacho
sluzobnikos, ale oda, kas o Raj laSarel.

11

O Pavol the o falosna apostola

1 §aj mek zlidZzan man andre oda, hoj avava
sikra nagodaver? Mangav tumen, hoj te zlidzan!

2Bo mange pal tumende igen dZal, avke sar the
le Devleske. Manglom tumen jekhe murseha, le
Kristoha, a dava tumen leske sar Zuza, pacivala
Cha.

3 Ale darav man, hoj pes tumaro gon-
doliSagos te na visarel het le ¢aCipnastar the le
ZuZipnastar ko Kristus, avke sar o beng cirdia
pro binos la Eva peskere klamiSagoha.

4 Bo tumen Sukares zlidZan te vareko avel
ke tumende a zvestinel tumenge avre Jezi$, sar
tumenge amen kazinahas, a prilen the avre
duchos the aver evanjelium sar oda, so priilan
amendar.

> Me mange gondolinav, hoj pal ola “bare”
apostola niisoha na som palal.

6 Bo choc na som avrisikado andro vakeriben,
andro prindZaripen som. Se amen tumenge oda
savoro sikadam andre savoreste,

7 Ci so, kerdom binos, hoj man korkoro tele
dikhavas a tumen upre hazdavas, oleha, hoj bi
0 pocCiniben tumenge vakeravas o evanjelium le
Devleskero?

8 Aver khangera obCoravas, bo lavas lendar o
pociniben, hoj tumenge te sluzinav.

9 The akor, sar somas ke tumende a
chibalinelas mange vareso, na somas nikaske
pre men. Se te mange vareso chibalinelas,
pomoZinenas mange o phrala, save avenas
andral e Macedonija. Avke keravas, hoj tumen
te na el manca nisavo pharipen, a avke kamav
dureder te kerel.

10 Avke sar hin o c¢acipen le Kristoskero an-
dre mande: Kada miro lasariben niko nasti
achavela andre Achajakere phuva!

11 Soske? Va$ oda, hoj tumen na kamav? O Del
dZanel, hoj tumen kamav.

12 No oda, so kerav, kerava dureder, hoj te
musarav o laSariben ole “apoStolenge”, save
kamen te sikavel, hoj hine ajse sar amen.

13 Bo on hine o faloSna apostola, klamiSagoha
keren buci a keren pestar apostola le Kris-

toskere. i
14 Na Cudalinas pes, se korkoro o satan pes

prekerel pro anjelos le svetloskero!

15 VaSoda nane oda bari veca, te leskere
sluzobmnika keren pestar o sluzobnika le
CaCipnastar. Ale lengero konec ela avke, sar
peske zasogalinen (zasluZinen).

O cerpisagi le Pavloskere

16 pale phenav: Niko peske pal ma te na
gondolinel, hoj som nagodaver. Ale te avke
kerena, prilen man sar nagodaverones, hoj man

the me sikra te laSarav. '
170da, so phenav akana, na phenav le Rajestar,

ale me man laSarav, sar o nagodaver manus.

18 Ale, te pes but dZene laSaren avke, sar andro
svetos, the me man avke laSarava,

19ho te san ajse godaver, ta radiSagoha zlidZan
le nagodaveren!

20 Se tumen zlidZan te tumendar vareko kerel
otroken, te tumen vareko avri hasnalinel, te
tumenca vareko thovel avri, te pes vareko hazdel

upre prekal tumende a mek the oda, sar tumen
vareko pal o muj demel.



2. KORINTANENGE 11:21 Xxiv 2. KORINTANENGE 11:29

21 LadZaha phenav: Samas igen slaba oda te
kerel tumenca! Te pes vareko Saj laSarel, the me
man Saj laSarav. Phenav oda sar nagodaver:

22 On hine Hebreja? The me som. Hine
Izraeliti? The me som. Hine o potomki le
Abrahamoskere? The me som.

23 Hine o sluZobriika le Kristoskere? Phenav
oda sar nagodaver: Me meksa buter! Buter

keravas buci sar on, buter somas andro berteni,
buterval man marde a buterval somas pases pa$
0 meriben.

24 Le Zidendar chudlom pandzvar le bi¢oha po
tranda the ena (39) rani,

25 trival man marde la pacaha a jekhvar andre
mande chivkerenas le barenca, hoj man te
murdaren. Trival predzidilom oda, hoj e loda
rozpela a jekh dzives the jekh rat somas andro
pani pro moros.

26 Somas furt pro droma, somas andre dar
pro pana, andre dar le zbujnikendar the andre
dar mire manusendar - le Zidendar - a le
NazZidendar. Somas andre dar andro foros, pre
pusta, andro moros a the maSkar o faloSna
phrala.

27 Keravas phares buc¢i a trapinavas man,
buterval ani na sovavas, somas bi o chaben the
bi o pani, but man poscinavas a somas andro Sila
the bi o gada.

28 Mek pa$ oda savoro, ani na phenav pal o
stariSagi, so man hin sako dzives pal savore
khangera.

29 Te vareko hino slabo, the me som; te vareko
perel andro binos, mange hin pharo.

30 Te man musSinav te lasarel, me man laSarava
mire slabiSagoha.

310 Del, o Dad le JezZiSoskero Kristoskero — mi
el poZehnimen leskero nav pro furt —dzanel, hoj
na klaminav.

32 Sar somas andro foros Damaskus, o gu-
verneris, savo sas tel o kralis Aretas, man kamla
te phandel andre a dina te straZinel o brani le
foroskere.

33 Ale varesave manusa man mukle le koSariha
prekal e oblaka tele le muroha a denaslom leske

andral o vasta.

12

Le Pavloskero viderije the leskero trrios

1 MuSinav man te laSarel, the te oda nane pre
nisoste lacho. A phenava pal oda, so dikhlom a
so mange o Raj sikada.

2 PrindZarav manuses andro Kristus, savo sas
anglo desSustar ber$ avricirdlo dzi andro trito
nebos. Na dZanav, Ci oda sas andro telos vaj
avri le telostar — o Del dZanel.

3 A dZanav, hoj oda manus - ¢i oda sas andro
telos, vaj avri le telostar, me na dZzanav, o Del
dzanel -

4 sas avricirdlo andro rajos a Sunda ajse veci,
so pes na den te prevakerel le lavenca, so nasti o
manus phenel avri.

> Kaleha man laSarava, no korkoro man na
ladarava, ¢a mire slabisagenca.

6 Se choc te man kamlomas te laSarel, na
ulomas nagodaver, bo phenava Ca o Calipen.
Ale zlikerav man, hoj peske pal ma vareko te

na gondolinel buter sar oda, so dikhel abo Sunel
mandar.

7 Ale vaSoda, hoj man te na lidZav upre ole
bare vecenca so dikhlom, sas mange dini o trnos
andro telos — oda hin o poslos le satanoskero —
hoj man te dukhavel, hoj man te na lidZav igen
upre.

8 VaSoda trival man mangavas le Rajeske, hoj
mandar oda te lel het.

9 Ale ov mange odphenda: “Dos tuke hin miro
lachipen (milost), bo miri zor pes presikavel
andro slabiSagos.” VaSoda man nekradeder
laSarav mire slabiSagenca, hoj te el andre
mande e zor le Kristoskeri.

10 VaSoda radiSagoha prilav oda, sar som
slabo, sar mange keren ladz, sar som andro
pharipen, sar pre mande dZan a sar cerpinav vas
o Kristus. Bo sar som slabo, akor som zoralo.

O starisagos pal o Korintana

11 Achilom nagodaver, no tumen man ke oda
ligendan. Se tumen man majindan te lasarel;
no choc me na som ni¢, andre nisoste na som
cikneder ole “bare apostolendar”.

12 Se oda, hoj som apostolos, dicholas
maskar tumende akor, sar dzivavas andro baro
avrilikeriben a keravas o zazraki, znamenja the
0 zorale veci.

13 So keravas goreder maSkar tumende sar
andre okla khangera? Ca ipen ajci, hoj tumenge
na somas pre men. Mangav tumen, hoj mange
te odmuken oda nalachipen!

14 Akana som imar tritovar pririchtimen te
dzal ke tumende a na avava tumenge pre mern.

Se me na rodav tumare veci, ale rodav tumen.
Bo na o ¢have muSinen te del o barvalipen le
dajenge the le dadenge, ale on le Chavenge.

15 Ale me radiSagoha dava savoro, so man hin,
a the man korkores, vas tumare dzZivipena. Te
me tumen kamav buter, tumen man kamena
frimeder?

16 Se dikhen, me na somas tumenge pre meii.
Ale vareko Saj phenel, hoj som godaver a thodom
tumenca avri.

17 §0? Ci tumen viuZzindom avri varekaha
olendar, saven ke tumende bichadom?

18 Manglom le Titus a bichadom leha le

phrales. Ci o Titus tumen viuZinda avri? Ci
na phirahas andre oda jekh duchos, ole jekhe
dromeha?

19 So? Calo Casos tumenge gondolinen, hoj
amen anglal tumende pes braninas? Anglo Del
andro Kristus phenas: Kada savoro, so keras,
mire laChe phralale, hin pre oda, hoj tumen te
baron.

20 Bo sar avava, darav man, hoj te na arakhav
tumen ajsen, sar na kamav, a hoj ani tumen
man te na arakhen ajses, saves na kamen.
Darav man, hoj tumen te na arakhav andre
vika, andro hamiSagos (Zarlivost), andre choli,
andro vesekediSagi, andro pletki, andro nalache
vakeribena, andro baripen vaj andro nasmirom.

21 Bo sar avava pale ke tumende, na kamav
man te ladzal anglo Del a na kamav te rovel upral
ola but manusa, save kerde o bini, ale mek pes
na visarde le nazuZe vecendar, le lubipnastar the
ole dZungale vecendar, so kerde.

13

O posledna lava
1 Kada imar hin tritovar, so dZav ke tumende.
Hin pisimen: “Dojekh lav achela pro duj abo trin
svedki.”
2 Phendom oda imar akor, sar somas dujtovar

ke tumende. A akana - choc ode na som —
pale phenav olenge, save angloda kerde o bini,

the savore okle dZenenge: Sar avava pale, na
sajinava nikas!

3 Se tumen kamen te dikhel ¢i Caces prekal
mande vakerel o Kristus, savo nane slabo ke
tumende, ale hino zoralo masSkar tumende.

4 Bo choc sas ukriZzimen andro slabiSagos, no

dzivel le Devleskera zoratar. Avke the amen
sam slaba andre leste, ale leha dzivaha prekal

tumende le Devleskera zoraha.

> Korkore tumen probalinen avri (skuSinen
avri), €i dZziven andro pacCaben abo na; phucen
oda korkore pestar. Ci na prindZaren pre peste,
hoj o Kristus dZivel andre tumende? Te na, oda
vaSoda, bo na obachilan andre proba (skuska).

6 PaCav, hoj dZanena, hoj amen obachilam.

7 Mangas pes ko Del, hoj te na keren 1iic
nalacho. Na vaSoda, hoj amen te dichuvas
lache, ale hoj tumen te keren o lacho, choc te
amen na obachilamas.

8 Se amen nasti dZas pro Cacipen, ale achas
va$ o Caclipen.

9 Radisaluvas, sar sam slaba a tumen san
zorale. Amen the va$ oda pes modlinas, hoj te
dobaron.

10 Kada tumenge pisinav, sar mek na som
tumenca, hoj te na muSinav te el prisno pre
tumende, sar avava. Bo o Raj man na dina
autorita pre oda, hoj tumen te Chivav tele, ale
hoj tumen te budinav.

1T A mek kada, phralale: Radisalon! Keren
sa, hoj furt te baron; dolikeren oda, so tumenge
phendom; gondolinen jekhetane a dZiven andro

smirom! A o Del le kamibnaskero the smiro-
moskero ela tumenca.
12 Pozdravinen jekh avres le sentne

Cumibnaha. Pozdravinen tumen savore phrala

andro Del.
O lacChipen (milost) le Rajeskero le

JeZiSoskero  Kristoskero, o kamiben Ile
Devleskero the o jekhetaniben le Sentne
Duchoskero mi el tumenca savorenca!

